
PERSIAPAN BAHAS ... Adun Tempasuk, Tan Sri Pandikar Amin (kiri) mem­
perkatakan sesuatu kepada Adun Senallang, Datuk Nasir Sakaran (kanan), sambil 
diperhatikan Adun Kawang, Haji Gulam Haidar Khan (dua kiri) dan Adun Pantai 
Manis, Datuk Abd Rahim Ismail (kanan), sebelum Persidangan DUN Sabah Ke-12 
memulakan sidang pada hari ke-3 di Dewan Mesyuarat Teluk Likas, pagi kelmarin. 

Program Diploma Pengajian Islam 
lepasan ljazah akan diwujudkan 
PROGRAM Diploma Pengajian Islam 
Lepasan ljazah akan diwujudkan di Universiti 
Malaysia Sabah (UMS), kata Menteri di 
Jabatan Ketua Menteri Datuk Nasir Tun 
Sakaran. 

Beliau berkata, UMS telah mendapat kelu­
lusan daripada Lembaga Pengarahnya untuk 
mengadakan program tersebut yang akan 
dijalankan pada hari Sabtu dan Ahad khusus 
bagi mereka yang sedang bekerja dan mem­
perolehi ijazah pertama. 

"Program ini akan dimulakan sebaik saha­
ja mendapat kebenaran daripada Kementerian 
Pengajian Tinggi Malaysia," katanya. 

Beliau berkata demikian ketika menjawab 
soalan lisan Ahli Dewan Undangan Negeri 
(Adun) Membakut, Haji Mohd Arifin Mohd 
Arif, pada Persidangan Dewan Undangan 
Negeri, di sini, kelmarin. 

Mohd Arifin bertanya sama ada kerajaan 
bercadang untuk mewujudkan jurusan penga­
j ian Islam (Syariah/ Usuluddin/ Lughah 
Arabiah} di UMS. 

Nasir berkata, program pengajian diploma 
itu merangkumi tiga bidang pengkhususan 

iaitu Syariah, Usuluddin dan Dakwah. 
"UMS juga sedang berusaha meningkatkan 

jumlah kakitangan akademiknya bagi mem­
bolehkan pelaksanaan program ini kelak," 
katanya. 

Sementara itu, Timgalan Menteri Kerajaan 
Tempatan, Edward Yong Oi Fah berkata, pro­
jek P,embinaan rumah apartmen oleh Jabatan 
Perumahan Negara (JPN) di Kg.Titingan 
Tawau telah siap dan kini menunggu pemerik­
saan akhir dari jabatan berkenaan. 

Beliau berkata demikian ketika menjawab 
soalan Adun Sebatik, Datuk Dr.Hj Patawari Hj 
Patawe yang bertanya bila rumah apartmen di 
Kg.Titingan siap untuk digunakan. 

"Kementerian saya telah dimaklumkan 
oleh JPN Kementerian Perumahan dan 
Kerajaan Tempatan Kuala Lumpur bahawa 
projek berkenaan telahpun siap. 

"Sebaik sahaja pemeriksaan akhir selesai 
dan pihak JPN menyerahkan projek berkenaan 
kepada kerajaan negeri, maka kerajaan negeri 
akan menyerahkan kepada Majlis Perban­
daran Tawau untuk pengisian dan penyeleng­
garaan," katanya. 

NST 29.11.2006 P. 4


